
Verenigde Naties (palasisi) epohnéptop wayana tom pék
Etutoponpi,
Kunehak pampila ailé, helé kom aili he ahpelalé tot éhewuhnépila towomitpi kom ailé leken,

Ahpelalé man wayana tom éhmelé kaliponotom lo kupté katip, malalé man tiweitop kom ailé leken,
tiwililipkai hela helé pék.

Malalé éhmelé kaliponotom tiwé esike, pétule iweitopkom, tiwélén kom ewumakpe, hele umpoi man
ipok leken kalipono eitop.

Malalé étikom palé tanme pampila,épatoptom, kalipono tom wililip katop tom mohpe aptau mélékom
hela sitpilime, ohanématse esike

Moloiné heléhné wayana tom man tiwililipkai hela tiweitop kom katip he téwaptawéhe

Elekaptétse man wayana awohanématoponpé tom, ipatakatoponpi kom, itunakatoponpi kom, epola
hemalé tipatakom énipetukwala teihim katip tot

Masike téweitopkom ailé leken man wayana tom, politiek pék he aptau, kalakuli ili he aptau, pijai pék
he aptau, uhpak eitoponpé pék he aptau, téwepohnéptop kom ailé, malalé ipata kom, itu huwa he aptau

Malalé ahpelahlé wayana tom awohanématop hela, apétomatop kom he Iéken, pampila ali ail€, palasisi
katoponpi ailg,

Etapona wayana tom é&ti top pék tawake, politiek jaw, kalakuli itop pék, huwa, malalé wililip katop
ekuptétop me, ohanématop, huwa ewuté kupté,

Kalipono tom wayana apétomahe aptau kane ahpelalé , Eénewuhnépila he, ipata kom pék, ituna kom
pék, malalé kanetot iweitop kom énalimapo hela

Wayana tom mohné itu kulunme, ituhtali me tot esike malalé man éhmelé itu eitop pék tuwalé tot

Wayana tom pataw solatie tom aptau ténokémei he tot, éhelela eitopme, éhmelé hapém Iéken eitopme,
jamephak leken eitopme kaliponotom mohtaw

Wayana tom téweitop kom ailé ulé Iéken tipeinom kom uwantanipilihtaw, epalihtaw, wame iweitop
kom huwa

Helé kom pampila, étutop tom wayana eitop tom man éwuté kupté, ahpela huwa

Malalé man helé kom palasisi tom malé wayana oloko eitop



Ehmelé palasisi tom pampilan kalakuli eitop éwuté eitop tom man kaliponotom téweitop tom kom ailé
leken katop eitopohpe

Helé ali man ipéklé leken tékalei hela, tawake eitop tapek esike, ahpela eitop esike

Helé ali man éheilela oloko eitop jamephak Iéken wayana tom palasisi malé, ahpelalé, ipok I€ken,
wililipkatéla

Palasisi tihtutuikaihe ahpelahlé towomitpi ailé oloko eitopme wayana akélé
Malalé ahpelahlé palasisi wayana akélénme eitop he

Helé ali man ahpela wayanatom apétomatopme, iweitopkom , ulé iweitop kom ikulunmatop kom huwa
palasisi tom moja

Malalé wayanatom wililipkatop hela, téweitop kom ailé he aptau ma Iéken éwuté kupté, malalé wayana
tom étakélé éhewekime

Wayana tom eitop man tiwé éwuté kupté, lo kupté, masike man ipéklé mé éhmelé man tot mélé katip
tikai hela

Ma helé kom wayana tom apétomatop palasisi nimilikutpi, ahpelalé teihim:
Artikel 1

Wayana tom man éhmelé téweitop kom ailé tiwélén kom kaliponotom katip helé man Verenigde Naties
pampilan jaw timilikikhe éhmelé lo kupté kaliponotom tiweitopkom katip |€kin katop pampila jaw.

Artikel 2

Wayana tom man mélélé katip éhmelé kalipono tom katip , tiwé iweitopkom momna. Masike kuwililip
katop kom hela, étikompale pék aptau, malalé kuwililip katop kom wayana me kuwesikomke hela.

Artikel 3

Tiweitop kom ailélé wayana tom eitop he. Masike tiweitop ailé politiek pék he, malalé tiweitop kom ailé
kalakuli ija tot, tilon kom ipetukwe tot tiweitopkom ailé, uhpak téweitop kom énalima hela aptau mélé
katip

Artikel 4

Tiweitop kom ailé eitop pohpe wayana esike man tot inélamkomlé tipatakom umitinme ipetukwane
kom me huwa.



Artikel 5

Wayana tom man téweitop kom katip Ié politiek, skotu, kalakuli malalé uhpak tiweitop ponpi kom pék
he aptua ipék, lome mahela iwaptawéhe téweitop ailé lanti akélé ipék he aptau ipok kehné mélé.

Artikel 6
Tinisano ailé wayana ménke mélé lon pono me he wai
Artikel 7

1. Wayana tom man ulé téweitopkom ailé, malalé étikom palé pék hela aptau ipok, malalé
tikulunmai he tot.

2. Wayana tom man téweitop kom ailé I€kin, tiwé lep iweitopkom. Lome tiwé iweitop kom pék
énawohanémala, énilomo kala, malalé éhtéle ipeinomkom énenokila huwa.

Artikel 8

1. Wayan téweitop kom énalima hela aptau, uhpak téweitop ponpi énalima hela aptau,
énawohané mala eitik.

2. Palasisi képétoma top kom ija:

a. Enik jamkom tiwékuweitopkom alima po he aptau, malalé kutamukom epatpi tom alima po

he aptau.
b.  Enik jamkom kupatakahe aptau, malalé emenumi he kupata kom lonali tom pék aptau
huwa.
c. Epatamtéték tiwélen pona katop hela wayana tom moja
d. Malalé ipéklé iweitopkom alima pohe aptau
e. Wayan tom wililipkatop hela ipék le tiwé iwesikomke
Artikel 9

Wayana tom tiwélén lon pono Wayana |é mehe aptau ipok, ipok méjen Wayana tomo ja aptau. Mékja
akél he wayana tom aptau iwililip katop kom hela.

Artikel 10



Wayana tom uhmopopkatop hela epatamté hela iwapaptau wehe. Pétuku étulula aptau malalé
iwepatamtétop kom énepetpi mala aptau malalé epatamté hela wayana tom aptau molo [ékin,
tipatawehe.

Artikel 11

1. Titamu kom eitoponpi katip he wayana tom aptau ipok malalé tiwépsik tilihe aptau ipok.
Heléhné uhpak inilitpi kom, ipatatpi kom, uwatop kom, iweputop kom, éhmelé wayana eitop
uhpakaptali eitop katip he aptau ipok.

2.  Masike uhpakaptali énik jam komo ja ipéklé tinomta poi wayana tom eitop, palasisi tom
ménipetukwaimé ja wayana malé.

Artikel 12

1. Wayana uhpakaptalitom eitop, uwatopkom, pijai pék téweitop kom, inilitpi kom enepohe
malalé ekamihe aptau ipok. Malalé helé kom pék tiwélénkom epa he aptau ipok. Téhjum
katopkom énalima pohela, malalé tiwélén kom moja énene po hela aptau ipok. Malalé ékip
aleimé he aptau ménaleiméja tot.

2. Wayana tom mimpalé éhtélé télei, téhemikai, takuwa tétihe aptau palasisi malé upijémé
tohme. Malalé ékip téhe mikai aptau, tupijémei palasisi malé.

Artikel 13

1. Uhpak eitoponpé ekalé he, towomikom tiwélén kom moja epahe, aptau ipok. Malalé téhetkom
|é ekalé ja tipata kom, tiwekikom moja ménipinanipjatot huwa.

2.  Wayana tom apétome palasisi téweitopkom ailé eitopme, malalé politiek pék eitop, skowtu
oloko eitoptom pék wayana tom tuwalonume tot, énipohnépila aptau isahkaimetohme huwa.

Artikel 14

1. Téhepatopkom malalé sikolo pakolon tijaléhe ipohe aptau ménijatot, tépanekom ipoja tot
huwa. Towomi kom ailé epahe sikolo taw aptau ménepetot, téweitopkom ailé.

2. FEtipalé pék éhepahe wayana peinom aptau epapotik lanti ja

3. Wayana tom epapotop ipohe man palasisi awomi kom jaw |é epapotomkome malalé
ipatawehe € huwa.

Artikel 15



1. Wayana tom tiwé eitop man ipok malalé uhpak eitoponpé, helé kom pék éhmelé sikolotaw
ménehepe malalé éwutékupté ménehekaléja.

2.  Palasisi malé wayanatom éhwililiktop hela masike jamephak |éken, oloko eitophe ituhtalitom
malé malalé éhmelé kaliponotom akélé.

Artikel 16

1. Wayanatom radio, kino,kolanti he towomikomjaw |é aptau ménipoja tot, lome tiwélén omi ailé
radio, kino, kolanti tom pék he aptau ipék.

2. Palasisi radio, kino, kolanti tom jaw wayana ipok eitop pék panangma poja.

Artikel 17

1. Wayanatom man éhmélé kaliponotom lo kupté katip tinisano pék oloko, malalé tijapanik oloko
he aptau.

2.  Palasisi man wayana tom malé tipeinomkom awolemila oloko eitop hela, ikulumhak oloko
iweitop hela, iwehepinéptop kom he, sikolotak itétop kom he, iwipime iwétitop hela, lawwuhpe
iwétitop kom hela huwa.

3. Malalé wayana awohanématop hela oloko aptau, oloko eitop upilihtaw iwililip katop kom hela,
epetpimalitawe awohanématop kom hela huwa.

Artikel 18

Towomi kom panangma po he aptau wayanatom |é énikjam kom ipoja téweitopkom ailé |é étipalé
ipetukwatohme.

Artikel 19
Palasisi man wayanatom malé oloko, ménétuja huwa umitinkom akélé, apétomatopkome étipalé pék.
Artikel 20

1. Ahpélalé tiweitop kom ailélé wayana tom eitop he esike malalé tiweitop ailé politiek pék he,
malalé tiweitop kom ailé kalakuli ija tot.

2. Wayana tom awohanématpi tom malalé epatamteimépitom ipék Ié tiwélén kom moja man
tépetpimaimei he malalé éti tékaleimeihe mélé animitpi emtak



Artikel 21

1. Wayana tom tipata kom ikulunma he aptau ipok, malalé kalakuli upilitaw, sikolo pék he mihja
aptau, tipakolon kom ipetukwahe aptau, oloko eitop ipohe aptau, éhepinépohe aptau,
iwililipkaptop kom hela.

2. Malalé ahpelalé apétomatop kom ipohe palasisi kalakuli malalé ulé iweitop kom huwa. Tamusi
tom, kunumusi tom, wéliham,imjata tom,waluhma tom, peitopitom malalé iwipitom apétoma
he tot.

Artikel 22

1. Helé katop ailé man ahpela wayanatom tamusi, kunumusi,wéliham, imjata, waluhma,peitopit
malalé iwipi man kom apétoma he tot.

2.  Weéliham peitopit malé apétomahe man palasisi wayana tom akélé, uhmo uhmo top kom hela,
iwililip katop kom hela huwa.

Artikel 23

Ahpela nai emna éhepahe katop ipohe wayana tom moja. Malalé ahpelahle towomi kom panangmapo
top kom he, inélamkom |€ oloko eitop me éhmelé pék.

Artikel 24

1. Wayana tom tépit kom |é pék he aptau malalé tépit kom |€ ilihe aptau man tot mélé katip.
Malalé tépit kom |é pata ikulunma top kom he, ituhtali €kné tom malé. Lome palasi epit he tot
aptau ékalé top he.

2. Wayana tom man éhmelé tiwélén kom katip tépinéphe he takuwa iwaptawéhe. Helé pék
palasisi Ewapétometéw.

Artikel 25

Wayana tom uhpak ipatakommotpi tom ipétukwahe aptau ménipetukwe tot, tituna kom malé, wanté
ipajam kom pata me.

Artikel 26
1. Uhpak ipatatpikom malalé molo étipalé inisano kom aptau ménipinanipéméja tot ise aptau.

2.  Uhpak ipatatpikom malalé molo étipalé inisano kom aptau ménipinanipéméja tot ise aptau
malalé hemalé ihjan ipatakom ipetukwa he,akétémehe aptau, téweitop kom ailé méniléme ja.



3.  Palasisi helé wayana tom lon ipoja pampila tom pékéna. Ahpelalé hela wayana lon katopme
tiwélén kom mo ja.

Artikel 27

Ahpelalé wayana tom lon, itu, itupi kom helé ituna kom huwa katop pék pétuhku étuluhe palasisi,
éhmelé pétuku ipetukwatohme. Wayana tom omi panangmatohme hemelé helé pék.

Artikel 28

1. Wayana tom man tépetpimaimeihe ipata kom, itunakom tiwilingmai aptau, malalé ipék lé
tipatamtépoimei aptau.

2. Mahela aptau akon ipatakom tékalei, itunakom malé, ipokehné ilon kom tipetukwaimei aptau.
Artikel 29

1. Itu tom, malalé ituhtali tom man tikulunmai he wayana tom moja, tipetukwai he huwa. Palasisi
tom man wayana apétomahehné helé pék.

2.  Palasisi man wayanatom lon po ipék |é étikom palé énupahpola, wamela eitopohpe ilitsan kom
étakamatop kom huwa.

3. Lome uhpak |é étikom palé alimatpi ke wayana tétakamai, tiwiliptai, wamela eitop tépeihe

aptau, méha ap tomahe, epinépéméhe huwa palasi.
Artikel 30

1. Solati tom man ipéklé wayana tom patak itéla, lome ahpelahle apétomatop kom me léken
méntéjatot.

2. Akename pité ménétujatot wayana akélé solati tom ilon kom po éhepatohme.
Artikel 31

1. Wayana tom tipata kom ipetukwe, ménikulunme, itu malalé ituhtali tom, uhpak téweitopotpi
kom, towomi kom, uwatopkom, pijai pék iweitop kom, iweputup kom huwa. Malalé tuwalé
téweitopkom eninomtapo hela, mihja ipinaniptop he.

2. Palasisi ahpelalé wayanatom apétoma he helé kom pék.

Artikel 32



1. Ahpela nai emna éhepahe katop ipohe wayana tom moja. Malalé ahpelahle towomi kom
panangmapo top kom he, inélamkom |é oloko eitop me éhmelé pék, tipata kom pék, itu pék
huwa.

2. Malalé palasisi tom ménétuja pité wayana akélé, umitin kom akélé, oloko wayana patau,
ituhtaw he tot aptau, itunakom, lo awa he tot aptau huwa.

3. Palasioloko he ituhtaw, itunakwawéhe aptau molo wayana teihamo épetpime.
Artikel 33

1. Wayana tom man téwumaku ailé énikjam me malalé énikjam pona huwa tilon kom po. Lome
lanti akélénme he aptau akélé he tot.

2. Malalé man wayana tom téweitop kom ailé énikjam akélénme.
Artikel 34

Wayana uhpak téweitoponpi ipinanipja ma he aptau, pijai eitop, inili kom huwa éhmelé éwutékupté
kaliponotom katip.

Artikel 35
Wayana tom téweitopkom imiliku he aptua ménimiliktan tot.
Artikel 36

1. Wayana tom tiwélén lon pono takuwaléla oloko tiweki tiwélén lon pono aikelé, étawoktop
aptau ipataké he méntéja huwa.

2. Palasi man wayana apétomahe helé kom pék.
Artikel 37

1. Wayana étutoponpi palasi malé malalé pampila tom imilikutpé tom man tikenanpai he ejahe,
malalé towomitpi kom aile palasi helé kom pék.

2. Helé ali man wayana wililip katop mela malalé awohanématop mela.
Artikel 38

Palasi man wayana malé oloko helé pampila ailé I€ken, hapém Iéken.

Artikel 39
Wayana tom tépétomatop kom he kalakuli malalé étipalé pék aptau palasisi tom ménapétometéw.
Artikel 40

Malalé ipokela wayana téti he palasi malé aptau, téweitop kom ailé helé ipetukwaime ja. Téweitop kom
ailé palasi nomte tot.

Arikel 41

Palasi malé oloko teihamo man ahpela helé ali ailé |éken, malalé ahpela helé pampila ailé wayana
apétoma he, étikompalé pék Iéken helé ali. Wayana tom eitop ailé Ié man helé pék éhmelé ipatawéhe.

Artikel 42
Palasisi tom malalé akélé oloko teihamo helé ali hapim Iéken ekaléja wayana tom apétomatohme
Artikel 43

Helé ali man apsik Iéken wayana tom apétomatohme, malalé isaponkom éwuté kupté apétomatohme
huwa

Artikel 44
Helé ali man éhmelé wayana tom katopme eluwakom weliham malé apétomatop.
Artikel 45

Helé ali man ejala tékalei hela wayana tom awohanématohme hemale, wante huwa, ihjume hapem
tékaleihe

Artikel 46
1. Helé ali ipék Ié tikenanpai kaliponotom katohme hela, tiwé palasisi tipampilak sike.

2. Helé ali ikenanpalihtaw man tiwélénkom wililipkatop,awohanématopkom tapek. Tiwélénkom
apétomatohme |éken man helé ali tikenanpai he. Ehmélé lo kupté kaliponotom apétomatop
hapon helé.

3. Helé ali man pétuhku tékalei he hapém Iéken omi tékalei he, towohanémai hela.

